
Txapela jantziko diote
Ziotza pilota eskolari

Erredakzioa Zizurkil

Martxoaren 11n egingo dute Txa-
pel Egunaren 28. edizioa Zizurki-
len, eta jada aurkeztu dute egita-
raua. Iaz, pandemiagatik, ohi bai-
no beranduago ospatu zuten
Txapel Eguna Zizurkilen baina
aurten ohiko datetara, martxoko
bigarren larunbatera, itzuliko da.
Txapel Eguna helburu bikoitzare-
kin sortu zen: batetik, txapela jan-
tzita lagun giroan herritarrak ba-
tzea, eta bestetik, herri giroa sus-
tatzen lan egiten duen talde eta
pertsonei esker ona adieraztea.
Ziotza pilota eskola izango da aur-
tengo txapelduna.
Festa batzordearen esanetan

Zizurkilgo Herrigunean ez dago
aisialdirako aukera handirik eta
azken urteetan aukera horietako
bat izaten ari da Ziotza pilota es-
kola: «Herriguneko zein Elbarre-
nako neska-mutilen elkargune
da, giro euskaldunean pilotan jo-
lasteko». Festa batzordeak gogo-
ratu duenez, Ziotzan eman zituz-
ten lehen pilotakadak gaur egun
maila altuan ari diren hainbat pi-
lotarik. «Hori lortzeko, ordea, pi-
lota eskolaren ardura hartzen du-
ten guraso eta entrenatzaileen
lana ezinbestekoa da. Hori da
hain zuzen festa batzordetik azpi-
marratu nahi duguna, pilota es-
kolak jarrai dezan hamaika herri-
tarrek egin duten eta egiten ari di-
ren ahalegina, herri giroari
ekarpen garrantzitsua egiten dio-
telako». Txapelaren bidez, aurre-
ra jarraitzeko indarra ere eman
nahi diete.  

Larunbatean, afalostean jantzi-
ko diete txapela Ziotza pilota es-
kolako arduradunei. Iazko txapel-
dun, Alex Intzaren eskutik jasoko
dute. Lehenago abiatuko da egu-
na, ordea, 16:00etan Zentroan
egingo duten txapeldunen mus
lehiarekin. Ordu erdi beranduago
Intxaur frontoian emanaldia es-
kainiko du Bukalai dantza talde-
ak, eta ondoren, 18:00etan afizio-
natuen pilota partidak izango
dira: Julen Alberdi eta Jon Era-
sun, Ander Perurena eta Julen
Aizpururen aurka. Txapeldunen
afaria Iriarte jatetxean izango da
eta bertan eskuratu beharko dira
afarirako txartelak aste honetan. 
Afalostean, jantziko diote txa-

pela Ziotza pilota eskolari eta Je-
xux Mari Irazu eta Unai Mendiza-
bal bertsolariek alaituko dute gi-
roa. Ohitura jarraituz, 2023ko
Amabirjin jaien hasierako txupi-
nazoa botako du pilota eskolak.

Zizurkilgo Txapel Egunaren 28. edizioa larunbatean egingo
dute eta afalostean jantziko diote txapela pilota eskolari 

Kultur
aniztasunari
buruzko parte
hartze saioa gaur
Euskal jatorria duten herritarrentzako
deialdia egin dute gaur Asteasuko
udaletxean 19:00etan; 15 urteotan herrian
eman den aldaketaz ariko dira bileran

Erredakzioa Asteasu

Mundu bat Asteasun egitasmoa
Asteasuko Udalak jarri du mar-
txan Xiri-Miri kultur taldeare-
kin, Tolosaldea Garatzeneko Mi-
grazio sailarekin eta Pello Errota
herri eskolarekin elkarlanean.
Gipuzkoako Foru Aldundiaren
babesa du proiektuak eta Astea-
sun kulturen arteko elkarbizitza
sustatzea eta bertara datozen he-
rritar berriei arreta egoki bat
ematea du helburu. Egitasmoa-
ren barruan, euskal jatorria du-
ten herritarrentzat parte hartze
saio bat egingo dute gaur, Astea-
suko udaletxean, 19:00etatik au-
rrera.
«Nolako harremana dugu

atzerritik heldu diren pertsone-
kin? Nolako elkarbizitza nahi
dugu herrian dauden hizkuntza,
kultura eta azal kolore ezberdi-
nen artean?». Gisa honetako gal-
derei erantzun beharko diete
bertaratzen diren herritarrek.
Axier Baglietto udal teknikariak
azaldu duenez, bertan jaiotako
pertsonen pertzepzioa jaso nahi
dute lehenengo bilera horretan:
«Jakin nahi dugu nola bizi duten
azkeneko 15 urteotan herrian
eman den aldaketa. Zein kezka
eta zein beldur dituzten ikusi eta
elkarbizitza hobetzeko zein au-

kera identifikatzen dituzten az-
tertuko dugu».

JATORRI ANIZTASUNA
Asteasun bizi den herritarren
%10ak Espainiako estatutik kan-
poko jatorria du. «Nagusiki, Ko-
lonbia eta Ekuadorrekoak dira
herrira bizitzera etorri direnak,
baina badira, baita ere, beste he-
rrialdeetatik etorritakoak». Hain
zuzen, 2022-2023 urteen artean
garatuko duten Mundu bat Aste-
asun egitasmoaren lehen fasea-
ren barruan, parte hartze saioak
egin dituzte dagoeneko herriko
etorkinekin. «Alde batetik, hona
iristen direnean faltan zer bota-
tzen duten jaso dugu euren aho-
tik; eta bestetik, gaur egungo el-
karbizitza nolakoa den aipatu di-
gute, besteak beste, zein
harreman duten euskararekin»,
dio Bagliettok.
Etorkizunera begira, Asteasun

etorkinen harrera protokolo ko-
munitario bat lantzea da egitas-
moaren asmoa. «Ez bakarrik era-
kundeetatik, herritarren aldetik
ere etorkinei harrera eta akon-
painamendua nola egin jasoko
luke protokoloak, eta kultur
aniztasunari eta elkarbizitzari
begirako baliabideak jarriko li-
tuzke», aipatu du Asteasuko tek-
nikariak.

TXAPELDUNAK 1994TIK

1994. Nekolako Prasku Alkorta.
1995. Elizaldeko Inixio Aranburu.
1996. Garetzako Anttonio Kortaja-
rena.
1997. Pantxikaneko Pilar Mendiza-
bal.
1998. Pello Mari Otaño.
1999. Iruñako Jokin Geresta.
2000. Iruñako Joxelu Geresta, Tto-
tto. 
2001. Mugirozarreko Anttonio Ota-
mendi.
2002. Donemiliagako Dionisio Ben-
goetxea.
2003. Nekolako Inaxi Aranburu.
2004. Saizarko Pedro Mari Eizagirre.
2005. Patxi Lartin.
2006. Pantxikaneko Joxe Mari
Mendizabal.
2007. Zentroa.
2008. Andrezketako Maria Dolores
Eizmendi.
2009. Larrondobunoko Joxe Mari
Tolosa. 
2010. Bernarda Usabiaga.
2011. Iruñako Lesmes Mujika.
2012. Kamioaundiko Migel Mari Zu-
rutuza Potxolo.
2013. Txapel Egunari hasiera eman
zion taldea.
2014. Aitziber Ibarbia.
2015. Anjel Usabiaga Malli.
2016. Aundiko Benardo Arregi.
2017. Hernandorena kultur elkartea.
2018. Xabier Pellejero.
2019. Alatzne Etxaburua.
2020. Antolatu gabe pandemiaga-
tik.
2021. Antolatu gabe pandemiagatik.
2022. Alex Intza. 
2023. Ziotza pilota eskola. 

Intzari txapela jantzi zioten iaz. ATARIA

Lizeagan jaio, Azintzin Txikin bizi,
martxoko loreak hasterako

Garizuma haizearekin batera
joan zara gure ondotik osaba Antoniorengana. 

Kabitu ezineko bihotza zenuen, 
azken momentura arte alai eta lasai, 

bizi izandakoaz konforme, joateko zain.
Trebea zinen kontakizun eta esaera zaharretan, 

joskintzan eta postreetan,
zuk erakutsitako guztia eta

emandako maitasuna
beti egongo da gure bihotzetan.

Betirarte, izeba Maria, asko maite zaitugu.
KARRERAtar ILOBAK

AMEZKETA, 2023ko martxoaren 7an

Maria Karrera
Agirrebarrena
(Antonio Telletxearen alarguna)

“Lizeako Maria”



Ekintza ugari
Tolosan,
‘Denon bizitzak
erdigunean’
izenburupean  

Erredakzioa Tolosa

Tolosako Udalak hilaren 22a bi-
tarteko ekitaldiak antolatu ditu
M8ari lotuta Denon bizitzak erdi-
gunean lelopean. Lehen ekital-
dia martxoaren 8ko manifesta-
zioa izango dela esan du, hain
justu, Tolosako Asanblada Femi-
nistak 19:00etarako deitutako
manifestazioarekin bat egin bai-
tu. Martxoaren 14an Tolosako
Cecilia Garcia de Guillartek
1969an argitaratutako Cualquie-
ra que os dé muerte liburuaren
aurkezpena izango da bestalde.
1917 eta 1939 urteen artean Es-
painian izandako borroka sozial
eta politikoak ditu hizpide. Ma-
nuel Aznar eta Alfons Cervera
editoreak eta Garbiñe Biurrun
epailea izango dira bertan, baita
Olatz Peon alkatea ere. Erakus-
keta bat izango da ere; hain jus-
tu, Ura Iturralde argazkilariak
Ivankivera (Ukraina) egindako
bidaian bildutako irudiekin osa-
tutako Bikaren itzulera. 

DUINTASUNA HELBURU
Tolosaldeko pentsiodunen mugimenduak hamabostean behin Tolosan 
egiten duten elkarretaratzea baliatu zuen atzo, Martxoak 8ari keinu egin eta
Euskal Herriko mugimenduarekin bat eginez Bilbon martxoaren 13tik 18ra
egingo den baraualdiarekin bat egiten dutela esateko. E. APALATEGI

M8-AREN BILAKAERARI BURUZ
Itaia taldeak hitzaldia eskaini zuen asteburuan Tolosan eta M8-aren laburpen
historikoa egin zuen. Era berean, emakume langileen zapalkuntzarekin amai-
tzeko sozialismoaren alde egiten dutela esan zuten. Gogoratu zuten martxoa-
ren 8an manifestazioa egingo dutela 18:30ean Trianguloatik aterata. ATARIA

EGITARAUA

Martxoak 9. Holy spiderfilma,
20:30ean, Leidorren.
Martxoak 14. Magma Mia!antzez-
lana, euskaraz, 19:30ean, Topic-en.
Martxoak 15. Cualquiera que os dé
muerte liburuaren aurkezpena
19:30ean, udaletxean.
Martxoak 15-22.Ura Iturralderen
Bikaren itzulera argazki erakusketa,
Aranburu Jauregian. 
Martxoak 22. Elbira dokumentala
euskaraz, 19:30ean, Leidorren.

MARTXOAREN 8KO EKITALDIAK
Albiztur

Irakurketa saio bereziak. Nork
zaintzen du?saio berezia eskolan.

Altzo

Elkarretaratzea. Denon bizitzak er-
digunean lelopean 18:00etan plazan.

Anoeta-Irura

Manifestazioa.Bi herrietako 
plazetatik 19:00etan abiatuta.
Ekitaldia. Iruran 18:30ean, plazan. 

Asteasu

Ekitaldia.18:00etan, plazan. 

Berastegi

Elkarretaratzea.19:00etan, plazan. 

Bidania-Goiatz

Liburu aurkezpena. Petare

liburuaren aurkezpena, 19:00etan,
liburutegian.

Ikaztegieta

Mural margoketa. Zaintzaren ingu-
ruko margoketa plazan, 17:00etan. 

Tolosa

Manifestazioa.19:00etan 
Trianguloa plazatik abiatuta.

Villabona

Omenaldia.Herriko industrian 
egindako emakumeei, 12:30ean,
Salbadora jubilatu etxean. 
Manifestazioa.Errebote plazatik
Zizurkilera, 19:00etan abiatuta. 

Zizurkil

Irradaka. Emakumeen Irradaka,
19:45ean, plazan.

Zaintza sistemak emakumeak
zapaltzen dituela salatu dute
Eskualdeko mugimendu feministak deituta Topaketa Feministak egin dituzte
asteburuan Tolosan; zaintza sistema aldatzeko beharra izan dute hizpide 

Iñigo Terradillos Gaztañaga
Tolosa

Martxoaren 8ko Emakume Lan-
gilearen Eguna gerturatzen ari
den honetan, eskualdeko asan-
blada feministek bat egin eta To-
paketa Feminista egin zuten as-
teburuan, Tolosan. 
Zaintzari ez zaiola duen ga-

rrantzia ematen eta erakundeek
gehiago egin beharko luketela,
epe luzerako erabakiak hartu be-
har direla, zaintzaren inguruan
berriro hezi behar dugula, zain-
tzaileak zaintzea ezinbestekoa
dela, gizartea kontzientziatu be-
har dela edota zaintza emaku-
meen zapalkuntza dela. Denon
bizitzak erdigunean izenburu-
pean egindako eskualdeko topa-
keta feministan entzundako
ideia nagusiak ziren. 
Sandra Ruiz Castellon etxez

etxeko langilea, Inma Arroyo
Asuncion klinikako langile ohia
eta Nekane Berriotxoa Oneka
emakume pentsiodunen elkar-
teko kidea aritu ziren Tolosako
kultur etxean zaintzaren gaia
hainbat ikuspegitatik jorratzen.
Eider Olazar Tolosako Asanbla-
da Feministako kideak gidatu
zuen mahai ingurua, eta zaintza-
ren gaia ez dela berria mugimen-
du feministan nabarmendu
zuen. «Pandemia garaian ere er-
digunean jarri zen, eta ondoren,
zaintzaren inguruko lanketa
hasi zen mugimendu feminis-
tan». Hain justu, zaintza sistema

eraldatzeko helburuz mobiliza-
zio prozesua hasi du mugimen-
du feministak, eta lehen muga-
rria Martxoaren 8a izango dela
iragarri zuen.
Zaintzeko beharrari nola egi-

ten zaion aurre jarri zuten mahai
gainean, eta norberaren autono-
mia bultzatzearen beharra na-
barmendu zuten. Zaintza eta
lana partekatzeak duen zailtasu-
na aipatu zuten, eta horregatik,
gizarte zerbitzuek duten garran-
tzia azpimarratu zuten. 
Bestalde, lan munduan eta

zaintzaren alorrean geroz eta gi-
zonezko gehiago ikusten diren
arren, oraindik emakumeak na-
barmen gailentzen direla aipatu
zuten, bai ospitale edo zentroe-
tan bai eta etxez etxeko langilee-
tan ere. Gainera, emakumeek
lantokian zein etxean, «ardura
gehien» hartzen badute ere, nor-
malean hori ez dela baloratzen
aipatu zuten, eta gizonezkoak
egon ohi direla aginte postuetan.
Eta horri lotuta galdera ere luza-
tu zuen Ruiz Castellon etxez
etxeko langileak: «Zergatik dago
soldata arrakala emakumeek
pisu eta ardura gehien hartzen
badute?».
Topaketa taldeko argazkia egi-

nez amaitu zuten, baina aurre-
tik, zaintza gorputzaren bidez
adierazteko ariketa egin zuten
musikarekin ere lagunduta, eta
koaderno zuria ere pasa zioten
elkarri mugimendu feministeta-
ko kideek, idazten jarrai zezaten.

Larunbateko Topaketa Feminista eta gero ateratako argazkia. I. TERRADILLOS



Artzain kulturaren jakintza
eta ezagutza zabaltzen
BE! Artzain kultura asteburua ospatu dute asteburuan Berastegin;
sektoreari balioa emateko, askotariko jarduerak egin dituzte

Irati Saizar Artola 

Artzaintza ardatz hartuta, aste-
buru oparoa ospatu dute Beras-
tegin. Ostiraletik igandera bitar-
te, BE! Artzain kultura astebu-
ruan murgildu da herria, eta
egitarau bete-betea izan dute.
Amaia Azkue alkateak esan due-
nez, «oso aberasgarria» izan da. 

Ostiralean, jardunaldi batzue-
kin eman zieten hasiera. Artzai
Gaztako Ander Barandiaran,
Bordaxar eta Adarrazkiko base-
rritarrak, Javi Rivero sukalda-
riak edota Larsabi kooperatibako
kideak hartu zuten parte, bakoi-
tza beretik, eta denak artzaintza-
ren inguruan. 

Larunbatean, arrakastatsuak
izan ziren jarduera guztiak. Goi-
zean zein bazkalostean, bordara
bisitak egin ziren Astotrekeko as-
toen laguntzaz. Behin bordara
iritsita, Andres Etxeberria, Juani-
to Malkorra, Maria Jesus Labaien
eta Joxe Miel Urkizu herriko ar-
tzainek solasaldia egin zuten, eta
ondoren, borda ondoan, gazta
dastatzeko aukera izan zen. 

Hori gutxi ez, eta herriko bi ar-
tzain gaztek, Iraitz Garaiburuk
eta Oier Ugartemendiak hau-
rrentzako tailer bat eskaini zuten
udaletxean, gazta kulturaren in-
guruan. Horren ostean, azoka
gastronomikoarekin eman zio-
ten jarraipena arratsaldeari. Pos-
tu ezberdinak jarri ziren fron-
toian, arditik datozen elikagaiak
dastatzeko. Gazta edota arkume
loteak erosteko aukera ere izan
zen. Guztia, Zigor DZak jarritako
musikaren erritmoan.

Igandean ere arrakastaren
aparrak iraun zuen. Gazpio arte-
girako bisita guztiak bete ziren,
eta herriko zelaietan barrena
prestatu zuten ibilbidean ere ez
zen jenderik falta. Asto gainean
ibiltzeko edota ardiak jezteko au-
kera izan zuten bertaratuek, eta
ilea mozten ikusteko edota ar-
tzain txakurren lanaz gozatzeko
aukera ere eskura izan zen. Aste-
burua borobiltzeko, burruntzian
erretako arkumea bazkaldu zu-
ten, 150 lagun inguruk.     

Emaitzarekin pozik geratu da
Azkue: «Bisitari asko gerturatu
dira, eta erantzun oso positiboak
jaso ditugu». Esan du herri «an-
tolatu eta polit bat» ezagutzeko
aukera eskaini dutela, eta «sek-
torearen zein lanbidearen jakin-
tza eta kalitatezko elikagaien
ezagutza» helarazi dituztela. 

«Herritarrok harrotasun puntu
bat irabazi dugu, antolatuta gure
herrian zer egiteko gai garen era-
kutsi dugu, beste behin». Esan du,
herriko potentzialitatea eta nor-
tasuna modu erakargarri batean
ezagutarazteko gai izan direla.  

Elutseko bordara bisitak egin ziren larunbatean, goizez zein arratsaldez. Irudian, goizeko txandan, solasaldiaren ondorengo gazta dastaketan. I. S. A.

Ardiak jezten ikusteko eta ikasteko tartea hartu zuten beste gune batean. L. C.

Asteburua borobiltzeko, arkumea burruntzian erreta bazkaldu zuten. L. C. Ibilbidean, Astotrekeko astoen gainean ibiltzeko aukera izan zuten haurrek. L. C. 

BerdinEkin
jardunaldia
egingo dute
Kirolean ematen diren jazarpen, sexismo,
arrazakeria eta LGTBI fobiaren aurka 
egingo dute Alegian, martxoaren 12an

Erredakzioa Alegia

Kirola ardatz hartuta, bertan
ematen diren jazarpen, sexismo,
arrazakeria eta LGTBI fobiaren
aurka egiteko helburua duen
BerdinEkin jardunaldia egingo
dute Alegian, martxoaren 12an.
Goiz osoan zehar hainbat jardue-
ra egingo dituzte eremu ezberdi-
netan, eta 13:00ean plazan egin-
go den ekitaldi batekin borobil-
duko dute ekimena.
Alegiako Hezkidetza mahaiak

antolatu du ekimena. Mahai hori
udalak, herriko ikastetxeetako
guraso elkarteek, ikastetxe ho-
rietan berdintasunaren arloaz
arduratzen diren irakasleek eta
Eztanda talde feministak osa-
tzen dute. Antolatzaile eta bul-
tzatzaile diren erakundeek eta
elkarteek, herritarrak parte har-
tzera animatu dituzte, «jarduera
ezberdinen bidez egun eder bat

pasatzeko eta berdintasunerako
bidean urratsak ematen jarrai-
tzeko balioko duelako».
Martxoaren 12rako antolatu

dituzten ekitaldietan izena
eman nahi duenak alegiaberdi-
nekin@gmail.comhelbidera ida-
tzita eman ahalko du.

Ibilbideari Landaola
saria Oihan Txikirentzat
80. hamarkada amaieran sortu zen Orexako artzantza
kooperatiba; saria orexar guztiena dela nabarmendu dute 

Erredakzioa Orexa

Gipuzkoako landa garapen
proiektuei errekonozimendua
egin asmoz, Gipuzkoako sei lan-
da garapen elkartek osatzen du-
ten Landaola Federazioak VI.
Landaola Sariak banatu ditu. Be-
rastegin, estreinatu berri duten
udaletxeko ganbara berrituan
egin dute sari emate ekitaldia,
eta lau sari banatu dituzte. Ho-
rietako bat, eskualdean bertan
geratu da, Orexan hain justu,
Oihan Txiki kooperatibak jaso
baitu Urteetako Ibilbideari saria.
Beñat Leunda kooperatibako

kideak jaso du saria, eta hastape-
netan proiektuaren alde egin zu-
tenak izan ditu gogoan. Hasiera-
tik herri proiektu bat izan zela
nabarmendu du, eta horregatik,
saria orexar guztiena dela esan
du. Proiektua hasi zutenean he-
rriko alkate zen bere osaba ere
gogoratu du «proiektuari eman-
dako bultzadagatik», eta baita
egungo Orexako alkate den Ene-
ko Maioz ere «eman duen babe-
sagatik». Gaur egun kooperati-
bak, hamar laguneko lan taldea
eta 1.500 ardi inguruko artaldea
du, bere produktuen artean latxa
ardiaren esne gordinez egindako
Idiazabal Jatorri Deiturako gaz-
tak, gazta urdina eta Otzara aurki
ditzakegu. Leundak aurreratu
duenez, gaztandegi berria egite-
ko proiektua dute, eta horretara-
ko erakundeen babesa eskatu
du. 
Erakunde Pribatuaren saria

Erbel Erle Beltz Hazleen Elkarte-
ak eskuratu du. 2018an sortu zen
Euskal Herriko zenbait erlezai-

nen eskutik, Erbelen egoitza Zal-
dibiko Goizane eraikinean dago
eta egun 45 bazkide inguruk osa-
tzen dute.
Erakunde Publikoaren saria

Zumarragako Udalarentzat izan
da, Zumarragako Azokarenga-
tik. Bertako produktua, kultura,
balioak eta Zumarragako anizta-
suna batzen dituen larunbatero-
ko topagunea dela nabarmendu
dute. Arlo horretan zegoen hau-
tagaien artean Amezketako Uda-
la, Pello Zabala Gunearekin, bai-
na, azkenean ez du saria lortu.
Emakumeak Landa Eremuan

saria, berriz, Errezilgo Azokaren-
tzat izan da. 1994.urtean Errezil-
go bost emakumek sortu zuten
Errezilgo Azoka. Errezil sagarra-
ri aterabidea emateko sagar alea
saltzen hasi ziren baina berehala
balio erantsia eman beharra iku-
si zuten. Konpotak, marmela-
dak, menbrilloa, sasoiko baba-
rrunak, hurrak eta gaztak dira
Errezilgo Azokak ekoiztu, elabo-

ratu eta saltzen dituen produk-
tuak. Begoña Galarraga bidania-
rra sortzaileetakoa da, eta berak
jaso du saria ekitaldian.

GANBARA BERRITUA
Sari emate ekitaldia Berastegiko
udaletxean egin zuten iragan os-
tiralean, estreinatu berri duten
ganbaran, hain zuzen. Amaia
Azkue bertako alkateak azaldu
duenez, hamar urte behar izan
dituzte eraikin osoa zaharberri-
tzeko. Garai batean espetxea,
kontzejua, ikastetxea edota uda-
letxea izandakoa dela eraikina
gogoratu du, eta esan du egun
herriarentzat «ezinbestekoak»
diren funtzioak betetzen dituela,
hala nola, udal zerbitzuak, medi-
ku kontsulta edota elkarteentzat
egoitza. «Udalaren diruaz gain,
ezinbestekoa izan da erakunde
desberdinen laguntza, eta horre-
gatik, elkarlanean gauza desber-
dinak egin daitezkeenaren adi-
bide da udaletxea».

Landaola sarien irabazleak. Eskuinean, Oihan Txikiko Beñat Leunda. I.T.

Ekimena antolatu duten erakunde eta elkarteak, aurkezpenean. E. APALATEGI

EGITARAUA

10:00-11:45. Binakako basket
jaurtiketa eta hiruko txapelketa
mistoa. Frontoian. 12 urtetik gora.
10:30-11:45. Ezagutu eta probatu
kirol berriak!. Eskolan.
10:00-11:45. Neskengandik eta
neskentzako futbol saioa, futbol
zelaian. 10 urtetik gora.
12:00. Nesken eskuzko pilota
partida, frontoian.
12:30. Helduentzako aerobic 
saioa, plazan.
13:00. Herriko kirolariei eta susta-
tzaileei omenaldi sorpresa, plazan.



Peña II.a finalerdietako
ligaxkan izango da
Erredakzioa 

Asteburuan bi partida irabazi be-
har zituzten Peña II.ak eta Ma-
riezkurrena II.ak Binakako Pilo-
ta Txapelketako finalerdietako
ligaxkan izateko, eta baita lortu
ere. Bietan, gainera, nagusitasu-
nez irabazi dute. Azkena atzo
bertan, Peio Etxeberria eta Re-
zustaren aurka. 22-10 irabazi zu-
ten tolosarrak eta berriozarta-
rrak, eta nafarraren partida izan
zen nabarmentzekoa. Mariezku-
rrena nagusitu zen atzeko koa-
droetan, eta finalerdietan gerra
emango dutela erakutsi dute.
Beraiekin batera, ligaxkan zu-

zenean sailkapena lortu zuten
Elordi-Zabaleta eta Altuna III-
Tolosa izango dira, eta laugarren
bikotea Laso-Imaz izango da. Fi-
nalerdietako ligaxkaren lehen
jardunaldia asteburuan jokatu-
ko da. Peña II-Mariezkurrena II
bikoak Elordi-Zabaleta izango
dituzte aurkari, larunbatean,

Iruñeko Labrit pilotalekuan. Al-
tuna III-Tolosa bikoak Laso-
Imaz izango ditu aurkari, igan-
dean, Gasteizko Ogeta pilotale-
kuan.

IZTUETAK EZ DU AURRERA EGIN
Martxel Iztueta atzelari tolosarra
ez da promozio mailako finaler-
dietako ligaxkan izango, astebu-
ruan kanporaketa galdu ondo-
ren. Agirrerekin batera 11-22 gal-
du zuen Iztuetak Zabala-Gaskue
bikoaren aurka.

MASTER LABORAL KUTXA 
Master Laboral Kutxako binaka-
ko txapelketaren ligaxka amaitu-
ta, pilota mistoko elite mailako-
en finalerdiak zehaztu dira. La-
rrarte bidaniarra eta Arrillaga
hirugarren postuan geratu dira
ligaxkan, asteburuan 22-16 galdu
ondoren Aldai eta Mendizabalen
aurka. Hain justu beraien aurka
jokatuko dute finalerdia, biga-
rren geratu baitira. Partida hori

Laudion jokatuko da, igande ho-
netan, 12:00etan hasiko den
jaialdian. 
Bestalde, Asteasun jokatu zen

azken jardunaldia, eta bertan, le-
hen mailan, Zabala lizartzarrak
bere partida irabazi zuen Etxega-
rairekin batera, 16-22, Beitia-
Anituaren aurka. Asteasuko jar-
dunaldi horretan, elite mailan,
Arrizabalaga-Capellan bikoak 8-
22 irabazi zieten Aldai-Mendiza-
bal bikoteari.

BERRIA ERREMONTE
TXAPELKETA
Berria Erremonte Txapelketako
lehen jardunaldian, Jon Irazu
adunarrak eta Zubirik 35-16 ira-
bazi zieten Berrobin bizi den
Aritz Eskudero andoaindar atze-
lariari eta Loitegiri. Hurrengo la-
runbatean, Galarreta frontoian,
Irazuk eta Zubirik txapelketako
bigarren partida jokatuko dute
Odei Arregi atzelari tolosarraren
eta  Zaldua II.aren aurka. 

KIROL EMAITZAK
Areto futbola
BIGARREN B MAILA 
22. jardunaldia 
Lauburu Ibarra - San Juan 2-2

Sailkapena
1. Anaitasuna 53p
2. Pinseque 53p
3. Otxartabe 49p
4. Lauburu Ibarra 38p

Hurrengo jardunaldia
Almoacid (13) -  Lauburu Ibarra (4)

HIRUGARREN  MAILA 
20. jardunaldia
Gora - Laskorain 2-6
Tolosala - Goierri 6-2

Hurrengo jardunaldia
Laskorain (5) - Eskoriatza (9)
Batzarre  (13) - Tolosala (10)

GIPUZKOAKO  SENIOR MAILA 
Hurrengo jardunaldia
Lazkao (4) - Ama Teep Tolosala (5)
Lauburu Ibarra (6) - Ordizia (1)
Antiguoko (2)- Anoeta (3) 

Eskubaloia
1. MAILA  NAZI0NALA
22. jardunaldia
Tolosa CF Eskubaloia 24
Helvetia Anaitasuna 30

Sailkapena
1. Romo Broker Kirol 38p
2. Helvetia Anaitasuna 37p
3. Balon. Casademont Zaragoza35p
4. Tolosa CF Eskubaloia 30p

Hurrengo jardunaldia
Palau Tordera Salicru (9)
Tolosa Eskubaloia (4)

1. LURRALDEKO SENIOR MAILA
18. jardunaldia
Tolosa Eskubaloia (atsedena)

Hurrengo jardunaldia
Irauli Bosteko Kirol Kluba (2)
Tolosa Eskubaloia (8) 

Futbola
1. MAILA NAZIONALA
21. jardunaldia
Berriozar -  Tolosa CF 0-1

Sailkapena
1. Real Sociedad B 53p
11. Real Racing B 20p
12. Berriozar 19p
13. Tolosa CF 18p
14. Logroñes 18p

Hurrengo jardunaldia
Tolosa CF (13) - Burgos  (3)

ERREGIONAL OHOREZKO MAILA
GIZONEZKOAK
24. jardunaldia
Aloña Mendi - Tolosa CF 3-3 

Sailkapena
1. Añorga 44p
12. Tolosa CF 32p

Hurrengo jardunaldia 
Tolosa CF (12) - Lagun Onak (14) 

ERREGIONAL OHOREZKO MAILA
EMAKUMEZKOAK
21. jardunaldia
Tolosa CF - Hernani 0-2

Hurrengo jardunaldia 
Touring (7) - Tolosa CF (11)

GORENGO MAILA GIZONAK
21. jardunaldia
Tolosa CF - Antzuola 1-2
Billabona - Bergara 1-1
Danena - Urki 1-0

GORENGO MAILA EMAKUMEAK
Kopa, 2. jardunaldia
Intxaurdi- Aiztondo Neskide 0-7

1. ERREGIONALA, KOPA
5. jardunaldia
Intxurre (atsedena)

Saskibaloia
EUSKAL LIGA, 1. MAILA
18. jardunaldia
Redline Mekanika TAKE 70
Tecnum Askatuak 49

Sailkapena
1. Redline Mekanika TAKE 16-2
2. Valle de Egues 16-2
3. Ulacia 13-5

Hurrengo jardunaldia
Ebaki Solutions - San Prudencio (12) 
Redline Mekanika TAKE (1)

GIPUZKOAKO 1. MAILA
9. jardunaldia
Digitarte Hoops 41
Eguzkitza Sagardotegia TAKE 50

Sailkapena
1. Atletico San Sebastian 8-1
2. Easo Basket 8-1
3. Eguzkitza Sagar. TAKE 7-2

Hurrengo jardunaldia
Eguzkitza Sagardotegia TAKE (3)
Easo Basket en Clave de Sol (2)  

SENIOR GIZONEZKOAK 2. MAILA
Hurrengo jardunaldia 
Elorri-Aldapa (4)
Artesanos Juantxo Eibar Sask (3) 

Imanol Rojok Munduko
Txapelketako bi
probatan parte hartu du
50 kilometroko proban 42. egin du eskiatzaile tolosarrak 
eta 15 kilometroko proban 40. sailkatzea lortu du

Erredakzioa  Tolosa

Azken egunotan, Iraupen Eskiko
Munduko Txapelketa jokatu da
Planican (Eslovenia). Imanol
Rojo eskiatzaile tolosarrak, be-
rez, igandean jokatu zuen klasi-
ko erako 50 kilometroko proban
soilik parte hartu behar zuen; 42.
postuan helmugaratu zen. Hala
ere, aurreko asteazkenean, mar-
txoaren 1ean, estilo libreko 15 ki-
lometroko proba jokatu zuen eta
40. sailkatu zen.
Munduko Txapelketaren au-

rreko hilabetea kirol ibilbideko
okerrena izan da Rojorentzat. Bi-
rus bat izan ondoren arnas apa-
ratuan, biriketan infekzioa izan
zuen, eta ezin izan zuen nahi be-

zala entrenatu tolosarrak.  Mun-
duko Txapelketan proba baka-
rrean lehiatu behar zuen, baina
azken orduan 15 kilometroko

proban ere lehiatzea pentsatu
zuen. Hemendik aurrera Mun-
duko Kopako bi probetan parte
hartzeko asmoa du tolosarrak. 

Imanol Rojo eskiatzaile tolosarra. BAT BASQUE TEAM



Navascues 
eta Ibarbia,
Lilatoiaren
podiumean

Erredakzioa 

Lasterketa bat baino gehiago da
Lilatoia, emakumeen eskubide-
ak aldarrikatzeko kirol proba
baita. 6.000 emakume inguruk
parte hartu zuten igandean Do-
nostian egindako lasterketan,
eta eskualdeko korrikalari ugari
izan ziren bertan.
Lilatoiak bere sailkapena ere

izaten du eta hor eskualdeko ko-
rrikalariak nabarmendu ziren,
bik podiumera igotzea lortu bai-
tzuten. Maria Navascues tolosa-
rra izan zen bigarren, Nerea Egia
irabazlearengandik 32 segundo-
ra, eta Itziar Ibarbia alkizarra
izan zen hirugarren, lehen sail-
katutik 47 segundora. Lourdes
Colomo zizurkildarra hamarga-
rren izan zen, 2.04ra.

Ibarra Sokatira
Taldekoek bigarren
egin dute misto mailan
Bi talde aurkeztu ziren eta Ibarra A taldeak lortu du
bigarren postua; bihartik aurrera Munduko Txapelketa
izango da jokoan eta bertan izango dira Ibarra klubekoak 

Erredakzioa Ibarra

Igande goizean talde mistoen ar-
teko Euskal Herriko Sokatira
Txapelketa jokatu zen Ibarrako
Belabieta kiroldegian. Zortzi tal-
de aritu ziren lehian, Abadiño,
Amaiur, Badaiotz, Beti-Gazte,
Gaztedi A, Gaztedi B, Ibarra A eta
Ibarra B taldeak. Horietako bi,
beraz, Ibarra Sokatira Taldeko-
ak, baina bigarren egin zuten, eta
Beti-Gazte taldea izan zen txape-
la lortu zuena. Lau neska eta lau
mutilez osatutako taldeek parte
hartzen dute txapelketa misto-
an, eta 580 kilotan sartu behar
izan dute tiratzaileek.
Ibarra A taldea ez zen garaipe-

netik urrun geratu, eta hain zu-
zen, 18 puntu lortuta, txapeldu-
norde geratu zen. Beti-Gaztek 19
puntu lortu zituen, eta hiruga-
rren postua Gaztedi A taldeak es-
kuratu zuen, 16 punturekin.
Atzetik sailkatu ziren Amaiur (9
puntu), Gaztedi B (7 puntu) eta
Badaiotz (7 puntu). Ibarra B tal-
deak, berriz, zazpigarren postua
eskuratu zuen, hiru punturekin,
eta Abadiñok eraman zuen az-
ken postua, puntu bakarra esku-
ratuta.

MUNDUKO TXAPELKETA
Ipar Irlandako Parkgate herrian
jokatuko da Munduko Sokatira
Txapelketa bihartik larunbata

bitarte eta Ibarra Sokatira Talde-
koak bertan izango dira. Gaur
goizean iristekoak ziren eta guz-
tira 21 pertsona joan dira: 18 tira-
tzaile, horietatik hamar emaku-
mezkoak eta zortzi gizonezkoak,
bi entrenatzaile eta klubeko le-
hendakaria. 
Munduko Txapelketan klub

moduan eta selekzio bezala
lehiatu daiteke, eta lehiak 8x8ko
modalitatean izaten dira. Ibarra
Sokatira Taldearen kasuan, lau
lehiaketatan parte hartuko dute.
Emakumezkoen 500 eta 540 ki-
loko mailetan, gizonezkoen 600
kiloko mailan eta modalitate
mistoko 580 kiloko mailan. Klu-
ben arteko txapelketak bihar eta

etzi izango dira jokoan. Euskal
Herriak izango du ordezkaritza
zabalena Munduko Txapelke-
tan, hamar klubetako kideak jo-
ango baitira. 
Selekzioen arteko lehiak osti-

ralean eta larunbatean izango
dira. Euskal Herriko selekzioa
maila bakoitzean txapeldun ge-
ratu den klubak ordezkatzen du.
Aurten Ibarrak ez du lortu txape-
lik janztea 8x8ko modalitatean,
eta beraz, ez dira lehian ariko.
Batzuetan, Euskal Herria ordez-
katzen duen klubak laguntza es-
katzen die beste klubei zortzikoa
osatzeko, baina oraingoz Ibarra
taldekoek ez dute horrelako gon-
bidapenik jaso. 

Ibarrako tiralariak, igande goizean, Belabieta kiroldegian. LEYRE CARRASCO

Aiztondo
Klasikoa bertan
behera geratu da
Erredakzioa 

Moto-lotura lanetan aritzen di-
ren motozaleek plantoa egina
dute Gipuzkoan, beraien egoera
hobetzeko eskatuz, eta Aiztondo
Klasikoaren antolatzaileek era-
baki dute aurtengoa ez aurrera
eramatea. Igande honetan, mar-
txoaren 12an, zen egitekoa txi-
rrindularitza proba. Antolakun-
tzatik azaldu dutenez, «betiko
borondate eta ilusioarekin» lan
egin dute aurten ere karrera au-
rrera ateratzeko, «baina dauden
arazoak medio, ezinezkoa zaigu
karreraren segurtasuna berma-

tzea eta horren aurrean amore
eman beste irtenbiderik ez dugu
ikusi».
Hain justu, igandean elkarre-

taratzea egin zuten Eibarren, Ei-
barko Txirrindulari Elkarteak
antolatuta, eta bertan izan ziren
Tolosako Oriako Txirrindulari
Eskolako kideak. Antolatzaileek
elkarretaratzearen deialdian ze-
hazten zutenez, «bidezkotzat jo-
tzen dugu moto-loturek hasitako
protesta», eta agintariei eskatzen
diete «esku har dezatela auzi ho-
netan, aspaldidanik gertatzen
ari den arazo hau behingoz kon-
pontzeko». 

Itziar Ibarbia, Nerea Egia eta Maria Navascues. LILATOIA

Ibarrako zenbait tiralari, esfortzu betean, igande goizean. LEYRE CARRASCO



Karrozen irabazleak
aukeratu dituzte

Erredakzioa Tolosa

Inauteriak atzean utzi ditugun
arren, oraindik presente ditugu
azken jaiek utzitako mozorro,
dantzaldi, musika, txaranga, ka-
rroza eta konpartsak. Partaide-
tza handiko inauteriak izan dire-
la nabarmendu dute udaletik,
eta horren adierazle, guztira 22
karroza eta 26 konpartsa ibili di-
rela inauteriak musikaz eta dan-
tzaz alaitzen. Horiei, gainera, he-
rriko kaleetan desfilatu duten
beste hainbat konpartsa eta pla-
taforma gehitu behar zaizkie. 
Bada, urtero legez, Tolosako

Udalak karroza eta konpartsen
irabazleak izendatzen ditu, fes-
tari, herriari eta herritarrei egin-
dako ekarpenaren arabera ze-
haztuta. Karrozen kasuan hiru
izan dira saridunak. Irabazlea
Kilo Fashion Show deituriko ka-
rroza izan da. «Gaiak Tolosare-
kin lotura zuzena izan du eta ki-
deek Kilo dendaren 50. urteurre-
neko desfilea egin zuten;
mozorroak eta arropen disei-
nuak, oso originalak izan ziren
eta antzezlana ere bikaina eskai-
ni zuten», adierazi du udalak.  
Bigarren saria Ixabelen herio-

tza karrozarentzat izan da.
«Gaur egungo gaia izan da eta
Isabel II.aren heriotzaren hileta-
ren antzezlana egin zuten, umo-
re handiz gainera. Kasu honetan

ere, partaideek oso jantzi lan-
duak eta karroza oso ondo apain-
duta aurkeztu zituzten». Hiruga-
rren saria Txurigote karrozaren-
tzat izan da. «Oso mozorro
deigarriak eta ikuskizun origina-
la aurkeztu zuten. Dantzaldia
ere polita izan zen, euskarazko
musikaz lagunduta». 
Konpartsen kasuan, saridun

bakarra izan da eta Tolatatto
izan da irabazlea. «Tolosako ta-
tuatzaile gisa mozorrotu ziren
eta umoreaz baliatuta, ikusleen
partaidetza handia lortu zuten».
Sari moduan, hiru karrozek

kokalekua aukeratu ahal izango
dute datorren urteko inauterie-
tan eta lehen sariaren irabazleek
20 lagunentzako afaria ere jaso
dute. Konpartsa irabazleak ere
afari bat jaso du sari gisa. 

BALORAZIO BAIKORRA 
Eragileekin bildu ondoren eta
datuak esku artean,inauterien
balorazioa egin du udal gober-
nuak. «Jendetsuak eta bereziki
parte hartzaileak» izan direla na-
barmendu dute eta datorren ur-
tera begirako erronkak zehaztu
dituzte. «Inauteri lasaiak izan
dira, alaiak eta umoretsuak, iru-
dimenez beteak, aparteko asis-
tentzia eta intzidentziarik gabe-
koak». Zaldunita izan zen egunik
jendetsuena, eta garraio publi-
koa erabiliz gerturatu ziren per-
tsonen datuei erreparatuz,
20.000 pertsona baino gehiago
hurbildu ziren. Datorren urtera-
ko erronka nagusiak musika bo-
lumenari muga jartzea eta alko-
hol kontsumo arduratsua susta-
tzen jarraitzea izango dira.

Irabazleek datorren urteko inauterietan kokalekua aukeratu
ahalko dute; inauterien balantze «oso baikorra» egin dute

‘Kilo Fashion Show’ karroza izan da irabazlea. R. CALVO

ASTEARTEA 07  
AGENDA

Deialdiak 

Asteasu. Nolako harremana dugu
atzerritik heldu diren pertsonekin?
Euskal Jatorria duten herritarren-
tzako saioa, udaletxean, 19:00etan.
Irura. Tokiko energia komunitatea
sortzeko bilera. Eskolako aretoan,
18:30ean. 
Tolosa. Tolosatzen: Emozioen gim-
nasioa. Adituak: Txaro Etxeberria,
Pello Agirrezabal eta Eralda aboka-
tuak. Kultur etxean, 17:30ean. 
Zizurkil. Emilia Pardo Bazanen El en-
caje rotoaztertuko dute, tertulia li-
terarioan, liburutegian, 18:00etan.
Zizurkil.Sukaldaritza ikastaroa, Javi
Rivero eta Gorka Ricorekin. Erreze-
tak prestatu eta bertan afaldu. Ur-
kamendi elkartean, 19:00etan.

Ikus-entzunezkoak 

Villabona. Simone, la mujer del siglo,
Gurea antzokian, 19:00etan.

28 KANALA
08:00.Kirolak Tolosaldean; 11:30. To-
losaldea Gertutik; 15:00. Bizi On (Kirol
Aukera);  17:00. Eugeniren txokoa
(Ibon Gaztañazpi); 21:30. Tolosaldea
Gertutik; 22:00. Berastegi be! saioa

ATARIA IRRATIA
09:00.Eguraldia. Iker Ibarluzea. 
10:00.Patxadaz. Elkarrizketak.
12:30.Pasahitza. Albisteak.
14:00.Telesailak. Alain Rekondo.
18:00.Barnebidean.Gaurkoan, Ain-
hoa Contreras coach-arekin.

20:00.Eskuahaldunak. Artearen
inguruko saioa, Uxue Lasarekin.

FARMAZIAK

Gaur

IBARRA.Egunekoa.E. Mujika Marti-
nez. Euskal Herria, 3. 943 67 09 15.
TOLOSA. Gauekoa. L. A. Morant.  Za-
balarreta lorategiak, 1. 943 67 38 49.

EGURALDIA

IKER IBARLUZEA

Gaur.Giro nahasiagoa. Goi-
zean erdi eta goi-mailako
hodei asko egongo da, bai-

na orokorrean ezta euririk espero.
Eguerdian eta arratsaldeko lehen
orduan euri zaparrada batzuk izan-
go dira, baina arratsalde erditik au-
rrera atertu egingo du. Hego-men-
debaldeko haizea bizi ibiliko da goi-
zean, eguerditik aurrera
ipar-mendebaldekoa nagusituko
delarik. Tenperatura igo eta 15-16
graduan joko du goia.

Bihar. Antzeko giroa. Goize-
an hodeiak oso ugariak iza-
nagatik orokorrean nahiko

ateri eutsiko dio. Arratsaldean zehar
zerua ilunago agertuko da eta arra-
tsalde erditik aurrera zaparrada txi-
kiren bat edo beste izango da. Hego-
mendebaldeko haizea zakar ibiliko da
eta tenperaturak are gehiago egingo
du gora, 17-18 graduan joz goia.

TOLOSALDEKOATARIAk ez du bere gain
hartzen egunkarian adierazitako esa-
nen eta iritzien erantzukizunik.

